
I. ENG YAXSHI TAKLIFLARNI TANLASH HAQIDA MA’LUMOTLAR 
 

Mazkur bo‘limda eng yaxshi takliflarni tanlash (keyingi o‘rinlarda – tanlov) predmetiga doir maxsus 

qoidalar keltiriladi hamda ushbu hujjatning boshqa bo‘limlarida bayon etilgan ma’lumot yoki talablarni 

to‘ldiradigan qo‘shimcha axborot va talablar o‘z aksini topadi. 

№ Bo‘lim nomi Bo‘limlarga izohlar 

1.1 Buyurtmachi “TELECOM SOFT” MChJ 

1.2 Tanlov predmeti Xorazm viloyatidagi chorrahalarda yo‘l harakati 

qoidabuzarliklarini aniqlovchi texnik vositalar majmualari va 

yo‘llarda svetofor orqali tartibga solishni tashkil etish va joriy 

qilish bo‘yicha qurilish-montaj hamda sozlash va ishga 

tushirish ishlarini bajarish. 

1.3 Buyurtmachining manzili va kontaktlari Manzil: 100077, Toshkent sh., Mirzo Ulug‘bek tumani, 

Sayram ko‘chasi, 7-tor ko‘cha, 4-uy. 

tel: +998 (71) 100-35-10 

e-mail: info@telecomsoft.uz 

1.4 Bog‘lanish uchun shaxs: Ulug‘bek Salamulayev – Xaridlar bo‘limi boshlig‘i  

tel: (+99871) 100-39-99 

1.5 Tanlov e’lon qilingan manba Maxsus axborot portali: etender.uzex.uz 

2 Tanlovni o‘tkazish tili O‘zbek va rus va boshqa tillar (zaruratga ko‘ra) 

3 Takliflarni taqdim etish tartibi Elektron tarzda (onlayn) 

4 Takliflar valyutasi: O‘zbekiston so‘mi 

5 Taklifni ta’minlash garov summasi: 3% (uch foiz) 

6 To‘lov shartlari: 15% – shartnoma kuchga kirgan paytdan boshlab 15 ish kuni 

ichida avans to‘lovi;  

75% - bajarilgan ishlarni qabul qilish dalolatnomasi (F-2) va 

schyot-fakturaga muvofiq ob’ektni foydalanishga qabul qilish 

bo'yicha ishchi komissiya dalolatnomasi imzolangandan keyin 

bajarilgan ishlar uchun haq to‘lash; 

5% - bajarilgan ishlarning yakuniy qiymati, nazorat o'lchovi 

hisoboti va schyot-faktura guvohnomasiga muvofiq nazorat 

o'lchovidan so'ng amalga oshiriladi. 

5% – bajarilgan ishlar qiymatidan ushbu shartnomada 

belgilangan 12 oylik kafolat muddati tugagandan so‘ng, lekin 

moliya yili yakunidan kechiktirmay. 

7 Xizmatni ko‘rsatish muddati: Shartnoma imzolangan hamda avans to‘lovi to‘langan paytdan 

boshlab Buyurtmaga asosan ishlar kompleksining qurilish-

montaj va ishga tushirish-sozlash ishlari uchun 40 kalendar 

kunidan oshmagan muddatda. Muddati o‘tkazib yuborilgan 

har bir kun uchun Pudratchidan shartnoma umumiy 

summasining 0,5% miqdorida jarima ushlab qolinadi. 

8 Tanlov bo‘yicha xarid hujjatlari yuzasidan 

ishtirokchilarning izoh (tushuntirish) so‘rab 

murojaat qilish muddati 

Takliflarni taqdim etish muddati yakunlanishidan kamida 2 

(ikki) ish kuni oldin. 

9 Tanlovda ishtirok etish uchun zarur 

hujjatlar 

Xarid hujjatlarida va Texnik topshiriqda ko‘rsatilgan malaka 

va boshqa zaruriy hujjatlar. 

10 Takliflarning texnik qismini baholash 

mezonlari 

Xarid qilish hujjatlarida keltirib o‘tilgan 2-ilovaga muvofiq 



 

11 Takliflarni baholash usuli: Ball usuli 

12 Texnik qismi bo‘yicha o‘tish bali 4 (maksimal ball: 11) 

13 Tanlovning boshlang‘ich narxi 

7 243 149 654,85 (yetti milliard ikki yuz qirq uch million bir 

yuz qirq to‘qqiz ming olti yuz ellik to‘rt) so‘m 85 tiyin, QQS 

bilan. 

 

 

 

 

 

II. ENG YAXSHI TAKLIFLARNI TANLASH ISHTIROKCHISI UCHUN YO‘RIQNOMA 

 

1 Umumiy qoidalar. 1.1  Mazkur yo‘riqnoma O‘zbekiston Respublikasining 

2021-yil 22-apreldagi O‘RQ-684-son “Davlat xaridlari 

to‘g‘risida”gi Qonuni, shuningdek, O‘zbekiston 

Respublikasi Vazirlar Mahkamasining 2022-yil 20-

maydagi 276-son qarori bilan tasdiqlangan “Davlat 

xaridlarini amalga oshirish bilan bog‘liq tartib-

taomillarni tashkil etish va o‘tkazish tartibi to‘g‘risidagi 

Nizom” talablariga muvofiq ishlab chiqilgan. 

  1.2  Eng yaxshi takliflarni tanlash (keyingi o‘rinlarda — 

tanlov) predmeti — Xorazm viloyatidagi chorrahalarda 

yo‘l harakati qoidabuzarliklarini aniqlovchi texnik 

vositalar majmualari va yo‘llarda svetofor orqali tartibga 

solishni tashkil etish va joriy qilish bo‘yicha qurilish-

montaj hamda sozlash va ishga tushirish ishlarini bajarish. 

  1.3 7 243 149 654,85 (yetti milliard ikki yuz qirq uch million 

bir yuz qirq to‘qqiz ming olti yuz ellik to‘rt) so‘m 85 

tiyin, QQS bilan. 

  1.4 Tanlov bo‘yicha taqdim etilgan narx takliflari Xarid 

hujjatlarining IV-bo‘limi – Narx qismida belgilangan 

boshlang‘ich narxdan oshmasligi shart. 

  1.5 Ko‘rsatiladigan xizmat bo‘yicha texnik topshiriq tanlov 

xarid hujjatlarining texnik qismida keltirilgan. 

  1.6 Xarid komissiyasi yig‘ilishlari shakli — onlayn.  

2 Elektron tanlov tashkil 

etuvchilar 

2.1  Buyurtmachi: “TELECOM SOFT” MChJ (keyingi 

o‘rinlarda — Buyurtmachi). 

Manzil: 100077, Toshkent shahri, Mirzo Ulug‘bek 

tumani, Sayram ko‘chasi, 7-tor yo‘l, 4-uy 

Tel.: (+99871) 100-35-10 

MFO: 00401 

INN (STIR): 310 778 664 



 

Hisob raqami: 2020 8000 2057 0261 0001 

Bank: AKB “Aloqabank”, Mirobod IT PARK HKXKM 

  2.2  Mas’ul shaxs: Ulug‘bek Salamulayev xaridlar bo‘lim 

boshlig‘i. Tel.: (+99871) 100-39-99 

  2.3  Komissiyaning ishchi organi — “TELECOM SOFT” 

MChJning Xarid komissiyasi (keyingi o‘rinlarda — Xarid 

komissiyasi). 

  2.4  Shartnoma tuzuvchi tashkilot — “TELECOM SOFT” 

MChJ 

  2.5 Tanlov Buyurtmachi tomonidan tuzilgan va tarkibida 7 

(yetti) nafar a’zo hamda 1 (bir) nafar kotib mavjud bo‘lgan 

Xarid komissiyasi tomonidan o‘tkaziladi. 

3 Eng yaxshi takliflarni 

tanlab olish tartibi 

3.1 Tanlovda mulkchilik shaklidan qat’i nazar, O‘zbekiston 

Respublikasi rezidentlari va norezidentlari bo‘lgan 

barcha yuridik shaxslar, shu jumladan kichik biznes 

subyektlari ishtirok etishi mumkin, bundan 3.3-bandda 

ko‘rsatilgan yuridik shaxslar bundan mustasno. 

  3.2 Ishtirokchi tanlovda qatnashish uchun quyidagilarni 

bajarishi kerak: 

a) tanlov shartlari bilan tanishish maqsadida davlat 

xaridlarining maxsus axborot portalida 

(etender.uzex.uz) joylashtirilgan tanlov bo‘yicha xarid 

hujjatlarining elektron versiyasini olish (yuklab olish); 

b) tanlov bo‘yicha xarid hujjatlarida belgilangan 

talablarga muvofiq malaka hujjatlari hamda tanlov 

bo‘yicha taklifni taqdim etish. 

  3.3 Ishtirokchi quyidagi hollarda tanlovda ishtirok etishdan 

chetlashtiriladi, agar: 

   − shartnomani bajarish uchun zarur bo‘lgan texnik, 

moliyaviy, moddiy, kadrlar va boshqa resurslarga ega 

bo‘lmasa; 

   − qayta tashkil etish, tugatilish yoki bankrotlik 

jarayonida bo‘lsa; 

   − Buyurtmachi bilan sud yoki arbitraj muhokamasida 

bo‘lsa; 

   − insofsiz ijrochilarning yagona reyestrida bo‘lsa; 

   − soliq va yig‘imlar bo‘yicha muddati o‘tgan 

qarzdorlikka ega bo‘lsa; 

   − tanlov bo‘yicha xarid hujjatlarida belgilangan 

malaka, texnik va tijorat talablariga javob bermasa; 



 

   − davlat xaridlari jarayonida buyurtmachining 

amaldagi yoki sobiq mansabdor shaxsi yoki 

xodimiga, shuningdek boshqa davlat organi xodimiga 

davlat xaridlarida biror harakatga, qaror qabul 

qilishga yoki xarid tartib-taomillariga ta’sir ko‘rsatish 

maqsadida har qanday shaklda mukofot, ishga taklif, 

moddiy boylik yoki xizmat taklif qilsa, berishga 

urinib ko‘rsa yoki rozilik bildirsa; 

   − raqobatga zid harakatlarni amalga oshirsa yoki 

qonunchilikni buzgan holda manfaatlar to‘qnashuvi 

mavjud bo‘lsa, shuningdek affillanganlik holatlari 

aniqlangan taqdirda; 

− imtiyozli soliq rejimi qo‘llaniladigan va/yoki 

moliyaviy operatsiyalarni amalga oshirishda 

ma’lumotlarni oshkor etish talablari mavjud 

bo‘lmagan davlatlar yoki hududlarda (offshor 

zonalarda) ro‘yxatdan o‘tgan hamda bank 

hisobvaraqlariga ega bo‘lsa; 

− korrupsion hatti-harakatlarga yo‘l qo‘ymaslik 

to‘g‘risidagi arizani taqdim etmagan bo‘lsa; 

− zarur hujjatlar to‘plamini belgilangan muddatda 

taqdim etmagan bo‘lsa; 

− kompaniyaning asosiy benefitsiari (egasi/ta’sischisi) 

haqida ma’lumot taqdim etmagan bo‘lsa; 

− xarid hujjatlarida belgilangan talablarga javob 

bermasa; 

− tanlov ishtirokchisi tomonidan taqdim etilgan 

hujjatlardagi ma’lumotlarning haqiqatga mos 

kelmasligi (soxtaligi) aniqlansa. 

 

Ishtirokchini xarid tartib-taomillaridan chetlatish 

to‘g‘risidagi qaror va chetlatish sabablari xarid tartib-

taomillari bo‘yicha hisobotda qayd etiladi hamda bu 

haqda tegishli ishtirokchiga darxol xabar qilinadi. 

    



 

4 Tanlov hujjatlariga 

o‘zgartirishlar kiritish 

tartibi  

4.1 Buyurtmachi Xarid komissiyasi bilan kelishilgan holda 

tanlovda ishtirok etish uchun takliflarni taqdim etish 

muddati yakunlanishidan kamida bir ish kuni oldin tanlov 

bo‘yicha xarid hujjatlariga o‘zgartirishlar kiritish 

to‘g‘risida qaror qabul qilish huquqiga ega. 

Mazkur holatda tanlov bo‘yicha takliflarni taqdim etish 

muddati kamida uch ish kuniga uzaytiriladi. 

Shu bilan bir vaqtda e’londa ko‘rsatilgan ma’lumotlar 

o‘zgargan bo‘lsa, tanlov o‘tkazilishi to‘g‘risidagi 

e’londagi tegishli ma’lumotlarga ham o‘zgartirishlar 

kiritiladi. 

Tovar (ish yoki xizmat) nomini o‘zgartirishga yo‘l 

qo‘yilmaydi. 

  4.2 Takliflarni taqdim etish muddati tugaganidan so‘ng tanlov 

shartlariga o‘zgartirishlar kiritishga yo‘l qo‘yilmaydi. 

  4.3 Kiritilgan barcha o‘zgartirishlar xarid hujjatlarining 

ajralmas qismi hisoblanadi. 

5 Ishtirokchilarga 

tushuntirishlar berish, 

aniqlashtirishlar kiritish, 

takliflarni o‘zgartirish yoki 

qaytarib olish, muddatlarni 

uzaytirish tartibi 

5.1 Ishtirokchi tanlov bo‘yicha xarid hujjatlarida keltirilgan 

talablar yuzasidan tushuntirish berishni so‘rab 

buyurtmachiga davlat xaridlarining maxsus axborot 

portali — etender.uzex.uz saytining ochiq elektron chati 

orqali, tanlov bo‘yicha takliflarni taqdim etish muddati 

yakunlanishidan kamida ikki ish kunidan oldin so‘rov 

yuborishga haqli. 

Mazkur so‘rov kelib tushgan kundan boshlab ikki ish kuni 

ichida buyurtmachi tanlov bo‘yicha xarid hujjatlariga doir 

tushuntirishlarni etender.uzex.uz saytining ochiq elektron 

chati orqali taqdim etadi. 

Xarid hujjatlariga doir tushuntirishlar hujjatlarning 

mazmun-mohiyatini o‘zgartirmasligi shart. 

  5.2 Buyurtmachi belgilangan muddatdan keyin kelib tushgan 

ishtirokchilar so‘rovlariga javob bermaslik huquqiga ega. 

  5.3 Takliflarni taqdim etish muddati tugaguniga qadar 

ishtirokchi o‘z tashabbusi bilan avval taqdim etilgan 

taklifiga o‘zgartirishlar kiritish yoki qo‘shimcha 

ma’lumotlar taqdim etish huquqiga ega. 

  5.4 Ishtirokchi takliflarni taqdim etish muddati tugaguniga 

qadar o‘z taklifini qaytarib olish huquqiga ega. 

  5.5 Zarurat tug‘ilgan taqdirda Buyurtmachi takliflarni taqdim 

etish muddatini uzaytirish hamda Xarid komissiyasi 

qaroriga asosan barcha tanlov ishtirokchilariga 

takliflarining amal qilish muddatini ma’lum muddatga 



 

uzaytirish to‘g‘risida murojaat qilish huquqiga ega. Ushbu 

qaror tanlovning barcha ishtirokchilariga nisbatan teng 

amalga oshiriladi. 

 

Takliflarni taqdim etish muddatining uzaytirilishi haqida 

e’lon etender.uzex.uz saytida joylashtiriladi. 

    

6 Tanlov tili va o‘lchov 

birliklari 

6.1  Ishtirokchi tomonidan taqdim etiladigan tanlov bo‘yicha 

taklif hamda unga tegishli barcha yozishmalar va hujjatlar 

davlat tilida (o‘zbek tilida), zarurat tug‘ilganda esa boshqa 

tillarda rasmiylashtirilishi lozim. 

7 Tanlov bo‘yicha taklif va 

uning rasmiylashtirilishi 

tartibi 

7.1  Portalda e’lon qilingan tanlovda ishtirok etuvchilar 

takliflarni tanlov bo‘yicha e’lon va xarid hujjatlarida 

belgilangan tartibda taqdim etadilar. 

  7.2 Ishtirokchi taqdim etilayotgan axborot (maʼlumot) va 

hujjatlarning haqiqiyligi va toʻgʻriligi uchun javobgar 

hisoblanadi. 

  7.3 Ishtirokchi tanlov bo‘yicha faqat bitta taklif taqdim etish 

huquqiga ega. 

   Tanlov bo‘yicha taklif ikki qismdan iborat bo‘ladi: 

• texnik qism; 

• Narx (tijorat) qism. 

Tanlov bo‘yicha taklifning texnik narh qismlarini 

nisbiy ko‘rsatgichlari 1-son ilovasida ko‘rsatib 

o‘tilgan. 

Har ikkala qism tanlov shartlariga muvofiq bo‘lishi lozim. 

  7.4 

 

Ishtirokchi barcha hujjatlarni skanerlangan ko‘rinishda 

onlayn portal orqali taqdim etishi lozim. 

Ishtirokchilar tanlov bo‘yicha elektron takliflarni 

oʻzlarining shaxsiy kabinetlari orqali tanlov o‘tkazilishi 

to‘g‘risidagi eʼlonda koʻrsatilgan muddatdan 

kechiktirmay taqdim etadilar. 

Davlat xaridlarining elektron tizimiga joylashtirilgan 

tanlov bo‘yicha taklif ishtirokchi tomonidan 

tasdiqlanadi. 

  7.5 Tanlov bo‘yicha taklif etender.uzex.uz saytida elektron 

shaklda (ishtirokchining imzosi va muhriga ega bo‘lgan 

holda) taqdim etiladi. 

Tanlov bo‘yicha taklif bilan birgalikda ishtirokchilar 

eskizlar, rasmlar, chizmalar, fotosuratlar va boshqa 

hujjatlarni fayl ko‘rinishida joylashtirishlari mumkin. 



 

Bunda ishtirokchilarning tanlov bo‘yicha takliflari davlat 

xaridlarining elektron tizimidagi namunaviy shakllarga 

muvofiq hujjatlarni biriktirish orqali taqdim etiladi. 

Ishtirokchining tanlash taklifidagi maʼlumotlar 

biriktirilgan hujjatlardagi maʼlumotlarga mos kelishi 

kerak. 

Taklifni ta’minlash usuli, jumladan ta’minlash summasi, 

ta’minotni kiritish va qaytarish tartibi, tanlov 

ishtirokchisining taklifining bekor qilinmasligini 

kafolatlovchi pul mablag‘i (zakalat), davlat xaridlarining 

elektron tartib-taomillarini tartibga soluvchi normativ-

huquqiy hujjatlarga muvofiq belgilanadi. 

Tanlovda ishtirokchilarning taklifi amal qilish muddati 

takliflarni taqdim etish muddati tugagan sanadan 

boshlab kamida 60 (oltmish) kalendar kunni tashkil 

etishi lozim. 

  7.6 Taklif beriladigan Texnik topshiriq ushbu Xarid tanlov 

hujjatlarida belgilangan talablarga muvofiq 

rasmiylashtirilishi hamda taklif etilayotgan tovarlar 

(ishlar, xizmatlar)ning batafsil tavsifini o‘z ichiga olishi 

lozim. 

  7.7 Ishtirokchining narx taklifi maxsus axborot portalining 

elektron tizimidagi tegishli bo‘limiga kiritiladi. 

  7.8 Xarid komissiyasi tanlov bo‘yicha faqat ushbu 

yo‘riqnomada belgilangan talablarga muvofiq 

rasmiylashtirilgan takliflar uchun javobgar hisoblanadi. 

  7.9 Tanlov bo‘yicha takliflarni qabul qilish muddati e’londa 

ko‘rsatilgan vaqtda tugaydi. 

 

Tanlov takliflarini ochish muddati yetib kelgunga qadar 

ular ishtirokchilar, shuningdek, xarid komissiyasi masʼul 

kotibi va aʼzolari tomonidan koʻrilishiga yoʻl 

qoʻyilmaydi, bundan ushbu takliflarni taqdim etgan 

ishtirokchi mustasno. Mazkur talabning bajarilishiga 

operator javobgar hisoblanadi. 

  7.10 Xarid komissiyasi tomonidan kamida ikki nafar 

ishtirokchidan tanlov bo‘yicha xarid hujjatlarida 

belgilangan talablarga javob beradigan takliflar olingan 

taqdirda tanlov o‘tkazilgan deb topiladi. 



 

  7.11 Tanlov quyidagi hollarda Xarid komissiyasi tomonidan 

o‘tkazilmagan deb topiladi: 

− tanlovda faqat bitta ishtirokchi qatnashgan yoki hech 

bir ishtirokchi qatnashmagan bo‘lsa; 

− takliflarni ko‘rib chiqish natijalari bo‘yicha Xarid 

komissiyasi barcha takliflarni rad etgan bo‘lsa yoki 

faqat bitta taklif tanlov bo‘yicha xarid hujjatlarida 

belgilangan talablarga javob bergan bo‘lsa. 

  7.12 Xarid komissiyasi zarur deb topgan taqdirda 

ishtirokchilar uchun takliflarni ta’minlash talabini 

(garov, kafolat, zakalat yoki qonunchilikda nazarda 

tutilgan boshqa usullar shaklida) belgilash huquqiga ega. 

8 Takliflarni ko‘rib chiqish, 

baholash va g‘olibni 

aniqlash 

8.1 Taqdim etilgan takliflar Xarid komissiyasi tomonidan 

ko‘rib chiqiladi. Takliflarni ko‘rib chiqish jarayonida 

hujjatlarning to‘liq taqdim etilganligi va ularning to‘g‘ri 

rasmiylashtirilganligi tekshiriladi. 

Xarid komissiyasi tanlov ishtirokchisi O‘zbekiston 

Respublikasining “Davlat xaridlari to‘g‘risida”gi Qonuni 

(№ O‘RQ-684)da belgilangan talablarga javob bermasa, 

yoki tanlov bo‘yicha taklif belgilangan tartibda 

rasmiylashtirilmagan bo‘lsa, shuningdek tanlov bo‘yicha 

xarid hujjatlarida belgilangan talablarga mos kelmasa, 

bunday taklifni rad etadi. 

Shuningdek, tanlovning boshlang‘ich narxidan yuqori 

narx taklif etilgan takliflar Xarid komissiyasi tomonidan 

ko‘rib chiqilmaydi va baholanishdan chetlashtiriladi. 

Xarid komissiyasining mas’ul kotibi tomonidan tanlov 

bo‘yicha taklifning to‘g‘ri yoki noto‘g‘ri 

rasmiylashtirilgan deb topilishi va ushbu qarorning 

asoslantirilgan sabablari Xarid komissiyasi tomonidan 

tasdiqlanadi. 

Tanlov bo‘yicha taklifning xarid hujjatlarida belgilangan 

talablarga mos kelmasligi haqidagi qaror va bunday 

qarorning sabablari ushbu qaror qabul qilingan kuni 

ishtirokchining shaxsiy kabinetiga yuboriladi. 

  8.2 Tanlov davlat xaridlarining elektron tizimi avtomatik 

ravishda ishtirokchilar tomonidan joylashtirilgan va 

ularning tanlash takliflarini tashkil etuvchi elektron 

hujjatlarni koʻrish imkoniyatini beradi. 



 

  8.3 Ishtirokchi tomonidan ilova qilingan hujjatlar tanlov 

bo‘yicha taklifda ko‘rsatilgan ma’lumotlarga mos 

bo‘lishi lozim, shuningdek elektron tizimdagi tegishli 

maydonlar ishtirokchi tomonidan to‘ldirilgan bo‘lishi 

kerak. 

  8.4 Elektron tizim ishtirokchi tomonidan taklif etilgan 

narxning boshlang‘ich narxga muvofiqligini, elektron 

maydonlarning to‘ldirilganligini va ilova qilingan 

fayllarning mavjudligini tekshiradi. Agar ishtirokchi 

tomonidan taklif etilgan narx boshlang‘ich narxdan 

yuqori bo‘lsa, shuningdek elektron maydonlar 

to‘ldirilmagan yoki ilova qilingan fayllar to‘liq 

bo‘lmasa, tizim tanlov bo‘yicha ishtirokchining taklifini 

rad etadi va rad etish sabablarini ko‘rsatadi. Ilova 

qilingan hujjatlardagi ma’lumotlarning tanlov bo‘yicha 

taklifda ko‘rsatilgan ma’lumotlarga mosligini tekshirish 

Xarid komissiyasining mas’ul kotibi tomonidan amalga 

oshiriladi. 

  8.5 Tanlov ishtirokchisi tomonidan taqdim etilgan 

hujjatlarda joy olgan ma’lumotlarning haqiqiy emasligi 

(noto‘g‘riligi) aniqlangan taqdirda, Xarid komissiyasi 

xarid jarayonining istalgan bosqichida bunday 

ishtirokchini tanlovdan chetlashtirish huquqiga ega. 

  8.6 Xarid komissiyasi rad etilmagan takliflarni tanlov 

bo‘yicha xarid hujjatlarida ko‘rsatilgan mezonlar 

asosida baholaydi va tanlov g‘olibini aniqlaydi. 

  8.7 Tanlov bo‘yicha taklifning texnik qismlarini baholash 

mezonlari va takliflarni baholash usuli xarid hujjatining 

2-son ilovasida ko‘rsatib o‘tilgan. 

 

Tanlov bo‘yicha takliflarini baholash ketma-ketligi 

hamda ishtirokchilar tomonidan tanlov uchun 

rasmiylashtiriladigan hujjatlar ro‘yxati xarid tanlov 

hujjatlarining 2-son ilovasi (1-, 2-, 3-,4-, va 5-son 

shakllar)da ko‘rsatib o‘tilgan. 

  8.8 Takliflarni baholash jarayonida Xarid komissiyasining 

mas’ul kotibi elektron tanlov ishtirokchilaridan ularning 

tanlov bo‘yicha takliflariga oid tushuntirishlarni so‘rashi 

mumkin. Mazkur tartib faqat elektron shaklda amalga 

oshiriladi. 

Tushuntirish olish jarayonida taklifning mazmun-

mohiyatini, shuningdek narxini o‘zgartirishga yo‘l 

qo‘yilmaydi. 



 

  8.9 Buyurtmachi tanlov bo‘yicha g‘olib taklif qabul qilinishi 

(aksept)dan oldin istalgan vaqtda tanlovni bekor qilish 

huquqiga ega. 

Tanlov bekor qilingan taqdirda, buyurtmachi ushbu 

qarorning asoslantirilgan sabablarini qaror qabul 

qilingan kundan boshlab uch ish kuni ichida davlat 

xaridlarining elektron tizimi orqali maxsus axborot 

portalida e’lon qiladi. 

  8.10 Buyurtmachi  tanlov bekor qilingani uchun javobgar 

hisoblanmaydi, faqat ushbu bekor qilish 

Buyurtmachining noqonuniy harakatlari (yoki 

harakatsizligi) natijasida bo‘lgan holatlar bundan 

mustasno. 

9 Tomonlarning javobgarligi 

va maxfiylikka rioya qilish 

9.1 O‘zbekiston Respublikasi qonunchiligida nazarda 

tutilgan javobgarlikni quyidagilar o‘z zimmasiga oladi: 

   − tanlov bo‘yicha kelib tushgan takliflarni hisobga 

olishni amalga oshiradigan va ularning saqlanishi 

hamda maxfiyligining ta’minlanishini 

ta’minlaydigan komissiya tarkibidagi shaxslar; 

   − komissiya raisi va komissiya a’zolari, shuningdek 

tanlov bo‘yicha taqdim etilgan takliflarni o‘rganish 

uchun tashkil etilgan ishchi guruh a’zolari — 

axborotni oshkor qilganlik, ishtirokchilar, komissiya 

a’zolari yoki jalb etilgan ekspertlar bilan kelishuvga 

yo‘l qo‘yganlik, shuningdek boshqa noqonuniy xatti-

harakatlar uchun; 

− shartnoma bo‘yicha majburiyatlarni (miqdoriy, sifat 

va texnik parametrlar bo‘yicha) bajarmagan tanlov 

g‘olibi O‘zbekiston Respublikasi qonunchiligida 

va/yoki tuzilgan shartnomada nazarda tutilgan 

tartibda javobgarlikka tortiladi. 

10 Tanlov g‘olibini aniqlash 10.1 Tanlovning g‘olibi tanlov bo‘yicha xarid hujjatlarida va 

taklifda ko‘rsatilgan mezonlar asosida shartnoma 

majburiyatlarini bajarish uchun eng yaxshi shartlarni 

taklif etgan ishtirokchi deb topiladi. 

  10.2 Tanlov bo‘yicha xarid hujjatlarida va taklifda 

ko‘rsatilgan mezonlarga muvofiq Xarid komissiyasining 

qaroriga ko‘ra tanlov g‘olibidan keyin eng optimal 

taklifni taqdim etgan ishtirokchi zaxira g‘olibi sifatida 

aniqlanishi mumkin. 

  10.3 Buyurtmachi tanlov g‘olibi bilan narxni pasaytirish 

bo‘yicha muzokaralar olib borish huquqiga ega. 



 

  10.4 Tanlov bo‘yicha takliflarni ko‘rib chiqish va baholash 

bayonnomasi etender.uzex.uz davlat xaridlarining 

elektron tizimi operatori tomonidan avtomatik tarzda 

shakllantiriladi. 

Xarid komissiyasi a’zolari elektron tizimda avtomatik 

ravishda shakllantirilgan yig‘ilish bayonnomasini 

elektron raqamli imzo (ERI) orqali tasdiqlaydi. 

Elektron bayonnomadan ko‘chirma elektron tizimda 

avtomatik rejimda e’lon qilinadi. 

  10.5 Tanlov bo‘yicha takliflarni ko‘rib chiqish va baholash 

bayonnomasi e’lon qilinganidan so‘ng ishtirokchi tanlov 

natijalari yuzasidan tushuntirishlar berishni so‘rab 

buyurtmachiga so‘rov yuborishga haqli. Mazkur so‘rov 

kelib tushgan kundan boshlab uch ish kuni ichida 

buyurtmachi tanlov ishtirokchisiga tegishli 

tushuntirishlarni elektron chat orqali taqdim etadi. 

  10.6 Agar tanlov natijalari bo‘yicha ikki ish kuni davomida 

ishtirokchilardan e’tirozlar kelib tushmasa, buyurtmachi 

va Xarid komissiyasi tomonidan g‘olib deb topilgan 

ishtirokchi o‘rtasida shartnoma tuziladi. 

  10.7 Belgilangan muhokama muddati tugaganidan so‘ng 

kelib tushgan e’tirozlar Xarid komissiyasi tomonidan 

ko‘rib chiqilmaydi. 

  10.8 Tanlov natijalari yuzasidan ishtirokchilar tomonidan 

e’tirozlar kelib tushgan taqdirda, Xarid komissiyasi 

e’tirozlarni ko‘rib chiqadi va tegishli qaror qabul qiladi. 

  10.9 Tanlov natijalari bo‘yicha tuzilgan shartnoma 

to‘g‘risidagi ma’lumot buyurtmachi tomonidan 

shartnoma tuzilgan kundan boshlab besh ish kuni ichida 

maxsus axborot portalida joylashtiriladi. 

11 Shartnoma tuzish tartibi 11.1 Tanlov natijalari bo‘yicha shartnoma tanlov bo‘yicha 

xarid hujjatlarida va tanlov g‘olibi tomonidan taqdim 

etilgan taklifda nazarda tutilgan shartlar asosida tanlov 

g‘olibi bilan tuziladi. 

Shartnoma tomonlarning elektron raqamli imzolari 

(ERI) orqali imzolanadi va shartnomalar reyestriga 

kiritiladi. 

  11.2 Buyurtmachi tanlov bo‘yicha xarid hujjatlarida 

shartnoma tanlov g‘olibi tomonidan shartnoma 

shartlarini bajarish yuzasidan ta’minot (zakalat) taqdim 

etilgandan so‘ng tuzilishini nazarda tutuvchi talabni 

belgilashi mumkin. 



 

  11.3 Tanlov gʻolibi shartnoma tuzishni rad etgan taqdirda, 

unga zakalat summasi qaytarib berilmaydi. 

Agar Xarid komissiyasi tomonidan zaxiradagi gʻolib 

aniqlangan boʻlsa, shartnoma tuzish va unga doir 

majburiyatlarni bajarish huquqi zaxiradagi gʻolibga 

oʻtadi. Bunda zaxiradagi gʻolib gʻolib tomonidan taklif 

etilgan narx boʻyicha (bundan zaxiradagi gʻolib taklif 

etgan narx gʻolib tomonidan taklif etilgan narxdan past 

boʻlgan hollar mustasno) shartnoma tuzadi yoki 

shartnoma tuzishni rad etishi mumkin. 

Agar Xarid komissiyasi tomonidan zaxiradagi gʻolib 

aniqlanmagan boʻlsa yoki zaxiradagi gʻolib shartnoma 

tuzishni rad etgan boʻlsa buyurtmachi yangi tanlov 

o‘tkazadi. 

  11.4 Shartnoma loyihasi dastlabki hisoblanadi va uning 

shartlari tanlov shartlariga zid bo‘lmagan qismlarda 

tomonlarning kelishuvi asosida o‘zgartirilishi mumkin. 

  11.5 Agar tomonlardan biri boshqa tomonning taklif qilgan 

shartlariga rozilik bildirmasa, shartnoma tanlov bo‘yicha 

ushbu hujjatlarda nazarda tutilgan shartlar asosida 

tuziladi. 



 

 

 Xarid hujjatining 1-son ilovasi 

 

 

TANLOV BO‘YICHA TAKLIFNING TEXNIK QISMLARINI BAHOLASH MEZONLARI 

 

Takliflarni baholash usuli 

 

Ball usuli – g‘olib tanlov taklifining texnik va narx ko‘rsatkichlari bo‘yicha eng ko‘p ball to‘plagan ishtirokchi hisoblanadi. 

Ball usuli tanlanganda, Buyurtmachi ishtirokchilarning takliflaridagi texnik va narx ko‘rsatkichlarining ahamiyati bo‘yicha nisbiy miqdoriy 

ko‘rsatkichlarni qo‘shimcha ravishda ko‘rsatishi lozim. 

 

Ishtirokchilarning takliflaridagi texnik va narx ko‘rsatkichlarining ahamiyati bo‘yicha nisbiy miqdoriy ko‘rsatkichlar. 

 

№ Mezon Qiymati 

1 Texnik qismining miqdoriy ko‘rsatkichi 70% 

2 Narx qismning miqdoriy ko‘rsatkichi 30% 

 

Texnik qismlarni baholash Xarid komissiyasi tomonidan ishtirokchilar tomonidan taqdim etilgan texnik qism hujjatlari asosida amalga oshiriladi. 

Tanlov ishtirokchilarining texnik baholashidan o‘ta olmagan (baholash natijalari bo‘yicha 4 balldan kam ball to‘plagan) takliflari tanlovning keyingi 

bosqichiga qo‘yilmaydi. Maksimal ball — 11 ball. 

Xarid hujjatlarining 2-son ilovasi 

 

TANLOV BO‘YICHA TAKLIFLARINI BAHOLASH KETMA-KETLIGI 

 

Tanlov takliflarini baholash quyidagi ketma-ketlikda amalga oshiriladi: 

1. Ishtirokchining malaka talablariga muvofiqlik mezonlari – tanlov bo‘yicha xarid hujjatlarida va 

maxsus axborot portalining elektron tizimida belgilangan mezonlar asosida (1-sonli jadval). 

2. Tanlov bo‘yicha taklifning texnik qismini baholash – tanlov bo‘yicha xarid hujjatlarida va 

maxsus axborot portalining elektron tizimida belgilangan mezonlar asosida (2-sonli jadval). 

3. Tanlov bo‘yicha taklifning narx qismini baholash – maxsus axborot portalining elektron tizimi 

tomonidan amalga oshiriladi. 

 

Shu bilan birga, elektron tizim tanlov bo‘yicha taklifning, texnik va narx qismlarida mavjud 

axborotni ketma-ket ochilishini ta’minlaydi, bunda oldingi qism baholanishi yakunlanishidan oldin 

keyingi qism ma’lumotlari ochilmaydi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

1. Ishtirokchining malaka talablariga muvofiqligini baholash  (Malaka mezonlari)        1-sonli jadval 

№ Mezon Baholash 
Taqdim etilishi lozim bo‘lgan hujjatlarga 

qo‘yilgan talab 
Ishtirokchini chetlashtirish uchun asos 

1 

Shartnomani bajarish uchun zarur 

bo‘lgan texnik, moliyaviy, moddiy-

texnik, kadrlar hamda boshqa 

resurslarning mavjudligi. 

Mavjud / 

mavjud emas 

Ishtirokchi tomonidan shartnomani bajarish 

uchun zarur bo‘lgan texnik, moliyaviy, 

moddiy-texnik, kadrlar hamda boshqa 

resurslarning mavjudligi to‘g‘risida kafolat 

xati tashkilotning rasmiy blankasida taqdim 

etilishi lozim. 

O‘RQ-684-son, 36-modda. 

Agar ishtirokchi tomonidan ma’lumot 

taqdim qilinmasa yoki ishtirokchida 

shartnomani bajarish uchun zarur bo‘lgan 

texnik, moliyaviy, moddiy-texnik, 

kadrlar hamda boshqa resurslar mavjud 

bo‘lmasa ishtirokchi tanlash savdolaridan 

chetlashtiriladi va takliflari ko‘rib 

chiqilmaydi va baholanmaydi. 

2 
Shartnoma tuzish uchun qonuniy 

huquqning mavjudligi. 

Mavjud / 

mavjud emas 

Ishtirokchi tomonidan shartnoma tuzuvchi 

shaxsning shartnoma tuzish uchun qonuniy 

huquqi mavjudligini tasdiqlovchi hujjat 

(Ustav nusxasi/shahsni tasdiqlovchi hujjati/ 

lavozimga tayinlov to‘g‘risida buyruq 

nusxasi/ amaldagi ishonchnoma nusxasi)  

taqdim etilishi lozim. 

O‘RQ-684-son, 36-modda. 

Mavjud bo‘lmasa ishtirokchi tanlash 

savdolaridan chetlashtiriladi va takliflari 

ko‘rib chiqilmaydi va baholanmaydi. 

3 

Soliqlar va majburiy yig‘imlar 

bo‘yicha muddati o‘tgan 

qarzdorlikning mavjud emasligi. 
 

Mavjud / 

mavjud emas 

Ishtirokchi tomonidan vakolatli organ 

tomonidan taqdim etilgan ma’lumotnoma 

taqdim etilishi lozim.  

 

O‘RQ-684-son, 36 va 42-moddalar. 

Agar ma’lumot taqdim etilmasa yoki 

ishtirokchining kechiktirilgan qarzdorligi 

mavjud bo‘lsa, ishtirokchi tanlashdan 

chetlashtiriladi va takliflari ko‘rib 

chiqilmaydi va baholanmaydi. 

4 
Bankrotlik (to‘lovga layoqatsizlik) 

tartib-taomilining mavjud emasligi. 

Mavjud / 

mavjud emas 

 

 “Xo‘jalik jamiyatining to‘lovga 

qobiliyatsizligi (bankrotligi) to‘g‘risida 

ma’lumot” xizmati — my.gov.uz portalidan 

olinadigan hujjat. Hujjatdagi QR-kod 

skanerlash uchun ochiq bo‘lishi va 

ma’lumotni to‘g‘ri o‘qishni ta’minlashi 

kerak.  

O‘RQ-684-son, 36 va 42-moddalar. 

Agar ma’lumot taqdim etilmasa yoki 

ishtirokchiga nisbatan bankrotlik 

(to‘lovga layoqatsizlik) tartib-taomili 

mavjud bo‘lsa, ishtirokchi tanlash 

savdolaridan chetlashtiriladi va takliflari 

ko‘rib chiqilmaydi va baholanmaydi. 



 

 

5 

Insofsiz ijrochilarning yagona 

reyestrida ishtirokchining mavjud 

emasligi. 

Mavjud / 

mavjud emas 

Ishtirokchi tomonidan Insofsiz ijrochilarning 

yagona reyestrida mavjud emasligi 

to‘g‘risida ma’lumot taqdim etilishi lozim. 

O‘RQ-684-son, 36 va 42-moddalar. 

Agar mavjud bo‘lsa ishtirokchi tanlash 

savdolaridan chetlashtiriladi va takliflari 

ko‘rib chiqilmaydi va baholanmaydi. 

6 

O‘zbekiston Respublikasi Bosh 

prokuraturasi huzuridagi Majburiy 

ijro byurosi ma’lumotlar bazalarida 

sud qarorlari asosida ishtirokchining 

bajarilmagan majburiyatlari mavjud 

emasligi. 

Mavjud / 

mavjud emas 

Ishtirokchi tomonidan O‘zbekiston 

Respublikasi Bosh prokuraturasi huzuridagi 

Majburiy ijro byurosi ma’lumotlar 

bazalarida sud qarorlari asosida 

ishtirokchining bajarilmagan majburiyatlari 

mavjud emasligi to‘g‘risida ma’lumot 

taqdim etilishi lozim. 

O‘RQ-684-son, 36 va 42-moddalar. 

Agar ma’lumot taqdim etilmasa yoki 

Ishtirokchining bajarilmagan 

majburiyatlari mavjud bo‘lsa, ishtirokchi 

tanlashdan chetlashtiriladi va takliflari 

ko‘rib chiqilmaydi va baholanmaydi. 
 

7 

Buyurtmachi bilan manfaatlar 

to‘qnashuvi yoki affillanganlik 

holatlarining mavjud emasligi. 

Mavjud / 

mavjud emas 

Ilova qilingan 1-son shaklga muvofiq 

rasmiylashtiriladi 

 

Ishtirokchi tomonidan manfaatlar 

to‘qnashuvi yoki affillanganlik holatlarining 

mavjud emasligi to‘g‘risida tashkilotning 

rasmiy blankasida xat taqdim etilishi lozim. 

O‘RQ-684-son, 42-modda. 

Mavjud bo‘lsa ishtirokchi tanlash 

savdolaridan chetlashtiriladi va takliflari 

ko‘rib chiqilmaydi va baholanmaydi. 

8 

Korrupsiya ko‘rinishlariga yo‘l 

qo‘ymaslik bo‘yicha arizaning taqdim 

etilishi. 

Mavjud / 

mavjud emas 

Ilova qilingan 2-son shaklga muvofiq 

rasmiylashtirilgan ariza taqdim etilishi 

lozim. 

 

Ishtirokchi tomonidan korrupsiya 

ko‘rinishlariga yo‘l qo‘ymaslik to‘g‘risida 

tashkilotning rasmiy blankasida xat taqdim 

etilishi lozim 

O‘RQ-684-son, 42 va 59-moddalar. 

Agar ma’lumot (ariza) taqdim etilmasa 

yoki ishtirokchi tomonidan korrupsiya 

ko‘rinishlariga yo‘l qo‘yganlik holati 

aniqlangan bo‘lsa, ishtirokchi tanlash 

savdolaridan chetlashtiriladi va takliflari 

ko‘rib chiqilmaydi va baholanmaydi. 

9 

Ta’sis hujjatlari, faoliyatni amalga 

oshirishning huquqiy asoslari hamda 

davlat ro‘yxatidan o‘tkazilganligi 

to‘g‘risidagi guvohnomaning 

mavjudligi. 

Mavjud / 

mavjud emas 

Ishtirokchi tomonidan ta’sis hujjatlari, 

faoliyatni amalga oshirishning huquqiy 

asoslari hamda davlat ro‘yxatidan 

o‘tkazilganligi to‘g‘risidagi guvohnoma  

taqdim qilinishi lozim. 

O‘RQ-684-son, 23-modda. 

Agar ma’lumot taqdim etilmasa 

ishtirokchi tanlash savdolaridan 

chetlashtiriladi va takliflari ko‘rib 

chiqilmaydi va baholanmaydi. 

 



 

10 

Ishtirokchilarning (jumladan, arbitraj 

munosabatlarida bo‘lgan 

ishtirokchilarning) amaldagi 

buyurtmachi bilan ilgari tuzilgan 

shartnomalar bo‘yicha 

majburiyatlarni bajarmaganligi yoki 

lozim darajada bajarmaganligi 

yuzasidan ishlar sudda ko‘rib 

chiqilganligi. 

Talabga javob 

beradi / Talabga 

javob bermaydi 

Ilova qilingan 3-son shaklga muvofiq 

rasmiylashtiriladi 

Ishtirokchi tomonidan quyida keltirilgan 

holatlarning mavjud emasligini tasdiqlovchi 

xat tashkilotning rasmiy blankasida taqdim 

qilinishi lozim: 

- Buyurtmachi bilan ilgari tuzilgan 

shartnomalar bo‘yicha majburiyatlarni 

bajarmaganligi yoki lozim darajada 

bajarmaganligi holati; 
- Buyurtmachi bilan sud yoki arbitraj 

munosabatlarga kirishganlik holati (ilgari 

tuzilgan shartnomalar bo‘yicha). 

Xarid komissiyasi qaroriga ko‘ra. 

Agar talabga javob bermasa, xarid 

komissiyasi a’zolarining umumiy 

sonining ko‘pchilik ovozi bilan 

ishtirokchining taklifi rad etilishi 

mumkin. 

Izoh: Malakaviy baholash xarid komissiyasi tomonidan tanlash boshlanguniga qadar amalga oshiriladi. Agar talab etilgan axborot ishtirokchi tomonidan 

taqdim etilmasa, xarid komissiyasi ishtirokchini tanlash savdolaridan ishtirok etishdan chetlashtirishga haqli. 



 

 

 

2. Texnik qismlari bo‘yicha baholash tartibi va mezonlari                                   2-sonli jadval 

                    

№ Mezon 

Ballar 

(minimal - 

maksimal) 

Majburiyligi Baholash tartibi 

Hujjatlarni 

rasmiylashtirish 

talablari 

1 

Ishtirokchi quyidagi vakolatli 

tashkilotlar tomonidan berilgan 

hujjatlarni taqdim etishi lozim: 

 

1. O‘zbekiston Respublikasi Raqamli 

texnologiyalar vazirligi tomonidan 

berilgan telekommunikatsiyalar 

tarmoqlarini qurish va ulardan 

foydalanish uchun litsenziya; 

 

2. Qo‘riqlash texnik vositalari vа 

tizimlarini montaj qilish, sozlash, 

ta'mirlash vа texnik xizmat ko‘rsatish 

faoliyatini boshlaganlik yoki 

tugatilganlik to‘g‘risida tasdiqnoma — 

O‘zbekiston Respublikasi Milliy 

gvardiyasi tomonidan beriladi.  

 

Izoh: 

Ishtirokchi tomonidan uchinchi 

tashkilotga tegishli litsenziya yoki ruxsat 

beruvchi hujjatlar taqdim etilsa, mazkur 

tashkilot bilan tuzilgan hamkorlik, 

subpudrat yoki xizmat ko‘rsatish 

bo‘yicha kelishuv shartnomasi nusxasi 

ham majburiy tartibda taqdim etilishi 

lozim. 

 

 

0-1 Majburiy 

Hujjatlar taqdim etilgan va yaroqli – 1 ball; 

 

Hujjatlar taqdim etilmagan yoki muddati o‘tgan – 0 ball. 

 

Talab qilingan barcha hujjatlar xizmatlarni ko‘rsatish 

uchun zaruriy hisoblanadi. Ishtirokchida mezonda 

ko‘rsatib o‘tilgan hujjatlarning birortasi mavjud 

bo‘lmasa, ishtirokchi tanlovdan chetlashtiriladi. 

Agar mavjud 

bo‘lmasa / nomuvofiq 

bo‘lsa, ishtirokchi 

tanlovdan 

chetlashtiriladi. 



 

2 

Ishtirokchining faoliyati davomida 

tanlov predmetiga o‘хshash ishlarni 

bajarish bo‘yicha ish tajribasi haqida 

ma’lumot. 

 

MUHIM: baholash jarayonida 

Ishtirokchining quyidagi yo‘nalishlar 

bo‘yicha yakunlangan ish tajribasi 

inobatga olinadi: 

-yo‘l harakati qoidalari buzilishini foto 

va video qayd etish tizimlari hamda 

svetofor tizimlarini qurish va joriy etish 

- telekommunikatsiya tarmoqlari 

tizimlarini qurish va joriy etish 

-video kuzatuv tizimlarini qurish va joriy 

etish. 

 

- yong‘in signalizatsiyasi, qo‘riqlash va 

boshqa past tokli xavfsizlik tizimlarini 

qurish hamda joriy etish. 

 

 

0-3 Majburiy 

Agar ishtirokchining ish tajribasi talabda ko‘rsatilgan 

yo‘nalishlarda bo‘lsa hamda:  

 

2 tagacha yakunlangan shartnomani tashkil qilsa  – 

1 ball; 

 

3 tadan 4 tagacha yakunlangan shartnomani tashkil 

qilsa – 2 ball; 

5 ta va undan ortiq yakunlangan shartnomani tashkil 

qilsa – 3 ball. 

 

Baholashda ishtirokchining ishlarni bajarish bo‘yicha 

faqat yakunlangan ishlari hisobga olinadi. 

4-son shaklga 

muvofiq to‘ldirib 

taqdim etiladi. 

 

Ishtirokchilarning 

yakunlangan ishlarni 

bajarish bo‘yicha 

tajribasi quyidagi 

tasdiqlovchi 

hujjatlardan kamida 

bittasi taqdim etilgan 

taqdirda inobatga 

olinadi va 

baholanadi: 

- bajarilgan ishlar 

dalolatnomasi: 

- imzolangan hisob-

faktura 

- imzolangan 

shartnoma. 

Agar ma’lumotlar 

taqdim etilmagan 

bo‘lsa ishtirokchi 

tanlovdan 

chetlashtiriladi. 



 

3 
Ishlarni bajarish bo‘yicha avvalgi 

buyurtmachilardan tavsiyanomalar. 
0-3 Afzalroq 

Agar ishtirokchi tomonidan taqdim etilsa:  

• 1 dona tavsiyanomaga  – 1 ball;  

• 2 dona tavsiyanomaga – 2 ball;  

• 3 dona yoki undan ortiq tavsiyanomaga –3 ball. 

 

Ishtirokchi avvalgi 

Buyurtmachilardan 

tavsiyanomalar 

taqdim etadi. 

4 

Ishtirokchi tashkilotida Texnik 

topshiriq talablariga muvofiq ishlarni 

bajarish uchun 1000 V gacha, kamida 

III guruhga tegishli  ruxsatnomaga ega 

bo'lgan elektrouskunalar bilan ishlash 

bo'yicha yetarli miqdorda 

mutaxassislarga ega bo'lishi kerak. 

Bunda mutaxassislarning malakasini 

tasdiqlovchi hujjatlarni (sertifikatlar, 

guvohnomalar va h.k.) taqdim etish 

shart. 

Izoh: 

Ishtirokchi zarur malakali 

0-3 Majburiy 

Ishtirokchida malakasini tasdiqlovchi hujjatlarga ega 

mutaxassislar mavjud bo'lganda::  

• 2 nafargacha – 1 ball; 

• 3 nafardan 5 nafargacha – 2 ball; 

• 6 va undan ortiq –3 ball 

 

 

Baholashda faqat malakasini tasdiqlovchi tegishli 

hujjatlarga ega bo'lgan mutaxassislar hisobga 

olinadi. 

 

Xodimlar bo'yicha 

(my.mehnat.uz - har 

bir xodim bo‘yicha) 

ko‘chirmasi, 

malakasini 

tasdiqlovchi zarur 

hujjatlar bilan birga. 

 

Tashqi mutaxassislar 

jalb qilinganda 

amaldagi fuqarolik-

huquqiy tusdagi 

shartnomasi (ГПХ) 

(yoki subpudrat 



 

mutaxassislarni boshqa tashkilotlardan 

subpudrat shartnomasi yoki fuqarolik-

huquqiy tusdagi shartnoma (ГПХ) 

asosida jalb qilish huquqiga ega. 

shartnomasi) va 

ularning malakasini 

tasdiqlovchi 

hujjatlarni taqdim 

etish shart. 

 

Agar mavjud 

bo‘lmasa / nomuvofiq 

bo‘lsa, ishtirokchi 

tanlovdan 

chetlashtiriladi. 

5 

Ishtirokchi o‘z taklifining texnik 

topshiriq va tanlov bo‘yicha xarid 

hujjatlarining barcha talablariga 

muvofiqligini tasdiqlovchi kafolat 

xatini taqdim etishi kerak. 

0-1 Majburiy 

Muvofiq bo‘lsa – 1 ball; 

 

Nomuvofiq yoki taqdim etilmagan bo‘lsa – 0 ball. 

5-son shaklga 

muvofiq to‘ldirib 

taqdim etiladi. 

 

Agar mavjud 

bo‘lmasa / nomuvofiq 

bo‘lsa, ishtirokchi 

tanlovdan 

chetlashtiriladi. 

 JAMI:  0-11 ball - -    

 Minimal o‘tish bali: 4 ball - -    

* Maksimal ball mezon parametrlariga to‘liq mos kelgan holda qo‘yiladi.

4. Tanlov taklifining narx qismini baholash 

 

Tanlov bo‘yicha taklifning narx qismini baholash maxsus axborot portalining elektron tizimi tomonidan 

avtomatik rejimda amalga oshiriladi. Malaka-texnik baholashdan o‘ta olmagan ishtirokchilar tanlovda ishtirok 

etishdan chetlashtiriladi. 

 

 

 

Narx baholash mezonlari 

№ Mezon Ball Baholash tartibi 

1 
Narx taklifi miqdoriy 

ko‘rsatkichi 

Eng past narx – eng yuqori ball. 

Eng yuqori narx – eng past ball. 

Tizimda 

           (avtomatik tarzda) 

ISHTIROKCHINING RASMIY BLANKASIDA 

1-sonli shakl 

 №:_____________  

Sana: __________ 

 

Manfaatlar to‘qnashuvi va Buyurtmachi bilan affillanganlik mavjud emasligini tasdiqlash 
to‘g‘risida 

 
 

Ushbu xat bilan tasdiqlaymizki, _______________ kompaniyasi (kompaniya nomi): 

a) majburiyat oladi: 

-  O‘zbekiston Respublikasining 2021-yil 22-apreldagi “Davlat xaridlari to‘g‘risida”gi  

O‘RQ-684-son Qonuni talablariga rioya qilish; 

- raqobatga zid harakatlarni sodir etmaslik, shu jumladan affillanganlik holatlari aniqlanganda 

bunday holatlarga yo‘l qo‘ymaslik; 

- raqobatga qarshi harakatlarni amalga oshirmaslik, shu jumladan affillanganlik holatlari 

aniqlanganda ham; 

b) quyidagilarni tasdiqlaydi: 

- Buyurtmachi bilan manfaatlar to‘qnashuvi mavjud emasligini, ijrochini tanlash bo‘yicha qaror 

qabul qilish huquqiga ega bo‘lgan ta’sischilar va/yoki xodimlar orasida yaqin qarindoshlari 

mavjud emasligini;  

- narxlarni yoki tanlov natijalarini buzib ko‘rsatish maqsadida boshqa ishtirokchilar bilan til 

biriktirmaganligini. 

 

___________________________________________    ______________________ 

(Rahbarning F.I.Sh.)        (Imzo) 

 

___________________________________________    _____________________ 

(Bosh buxgalter (moliya bo‘limi boshlig‘i) ning F.I.Sh.)                 (Imzo) 

 
___________________________________________          ______________________ 

(Yuristning F.I.Sh. (mavjud bo‘lsa))                                                                 (Imzo) 

 
Muhr o‘rni 

ISHTIROKCHINING RASMIY BLANKASIDA 

2-sonli ilova 

№:_____________  

Sana: __________ 

Xarid komissiyasiga 
 

 

KORRUPSIYA KO‘RINISHLARIGA YO‘L QO‘YMASLIK BO‘YICHA ARIZA  

Biz, _________________________________________________ (xarid tartib-taomili 

ishtirokchisining nomi ko‘rsatiladi) tovar yetkazib berish uchun (taklif etilayotgan tovar turlari ko‘rsatib 

o‘tiladi) o‘tkazilayotgan eng yaxshi takliflarni tanlash va tender vositasidagi davlat xaridida 

korrupsiyaga oid huquqbuzarliklarga yo‘l qo‘ymaslik majburiyatini olamiz. Biz korrupsiyaning 

quyidagi ko‘rinishlariga yo‘l qo‘ymaslikni kafolatlaymiz:  

- O‘zbekiston Respublikasining korrupsiyaga qarshi kurashish to‘g‘risidagi qonun hujjatlarining 

talablariga zid keladigan har qanday xatti-harakatlarni amalga oshirish;  

- O‘z mansab yoki xizmat mavqeimdan shaxsiy manfaatlarimni yoxud o‘zga shaxslarning manfaatlarini 

ko‘zlab moddiy yoki nomoddiy naf olish maqsadida qonunga xilof ravishda foydalanish; tanlash va 

tender bo‘yicha xarid qilish hujjatlarini qonunchilikka zid tartibda rasmiylashtirish;  

- tanlash va tender bo‘yicha xarid qilish tartib-taomillarini qonunchilikka zid tartibda amalga oshirish;  

- davlat xaridlari sub’ektlariga ta’sir o‘tkazish, jumladan, pora berishni taklif qilish, va’da berish, 

tovlamachilik qilish, pora sifatida pul to‘lash, bevosita yoki bilvosita pora olishga rozilik berish;  

- manfaatlar to‘qnashuviga; tanlash va tenderda ishtirok etayotgan boshqa ishtirokchilar bilan til 

biriktirish;  

- ishonchsiz yoki buzib ko‘rsatilgan axborotni taqdim etish.  

Korrupsiyaga oid huquqbuzarliklar sodir etish holatlari aniqlangan taqdirda qonunchilikka muvofiq 

javobgarlikka tortilishga rozilik bildiraman.  

 

___________________________________________    ______________________ 

(Rahbarning F.I.Sh.)        (Imzo) 

 

___________________________________________    _____________________ 

(Bosh buxgalter (moliya bo‘limi boshlig‘i) ning F.I.Sh.)                 (Imzo) 

 
___________________________________________          ______________________ 

(Yuristning F.I.Sh. (mavjud bo‘lsa))                                                                 (Imzo) 

 
Muhr o‘rni 

ISHTIROKCHINING RASMIY BLANKASIDA 

 

           3-sonli shakl 

 

№:_____________  

Sana: __________ 

 
 

Biz, _______________ (ishtirokchi nomi), ushbu xat orqali quyidagilarni tasdiqlaymiz: 

­ Buyurtmachi bilan ilgari tuzilgan shartnomalar bo‘yicha o‘z zimmasiga olingan majburiyatlarni 

bajarmaganlik yoki lozim darajada bajarmaganlik holatlari mavjud emas;  

­ Buyurtmachi bilan ilgari tuzilgan shartnomalar doirasida sud yoki arbitraj tartibida nizolarga 

kirishilmagan.  

Mazkur ma’lumotlarning haqqoniyligi va ishonchliligi uchun to‘liq javobgarlikni o‘z zimmamizga olamiz. 

 
 

 

_________________________________                              _____________________ 

(Mas’ul shaxs F.I.Sh.)        (Imzo 

ISHTIROKCHINING RASMIY BLANKASIDA 

 
4-sonli shakl 

№:_____________  

Sana: __________ 

 

 

 

ISHTIROKCHINING O‘XSHASH ISHLARNI BAJARISH BO‘YICHA  

ISH TAJRIBASI HAQIDA MA’LUMOT 

№ Tovar (ish, xizmat) nomi 
Buyurtmachining 

nomi 
Shartnoma ijrosi 
ta’minlangan yil 

Izoh 

1     
2     
3     

5-son shakl 
 

ISHTIROKCHINING RASMIY BLANKIDA 

№:_____________  

Sana:__________ 

 

Xarid komissiyasiga 

 

KAFOLAT XATI 

Biz, quyida imzo chekuvchilar (tanlov ishtirokchisining to‘liq nomi), lot raqami № ___ bo‘yicha 

Xorazm viloyatidagi chorrahalarda yo‘l harakati qoidabuzarliklarini aniqlovchi texnik vositalar 

majmualari va yo‘llarda svetofor orqali tartibga solishni tashkil etish va joriy qilish bo‘yicha qurilish-

montaj hamda sozlash va ishga tushirish ishlarini bajarish xizmati bo‘yicha tanlovning xarid hujjatlari va 

texnik topshiriqni, shuningdek ____-sonli so‘rovlarga (agar mavjud bo‘lsa, yozma so‘rovlar va ularga 

berilgan javoblar raqamlarini ko‘rsating) yozma javoblarni o‘rganib chiqdik va ularni ushbu xat bilan 

olganligimizni tasdiqlaymiz. Biz “TELECOM SOFT” MChJning Xorazm viloyatidagi chorrahalarda yo‘l 

harakati qoidabuzarliklarini aniqlovchi texnik vositalar majmualari va yo‘llarda svetofor orqali tartibga 

solishni tashkil etish va joriy qilish bo‘yicha qurilish-montaj hamda sozlash va ishga tushirish ishlarini 

bajarish xizmatini bajarish bo‘yicha o‘z taklifimizni taqdim qilamiz (keyingi o‘rinlarda – xizmatlar). 

Biz tuziladigan shartnoma bo‘yicha majburiyatlarni texnik topshiriq va shartnoma talablariga 

muvofiq bajarishni kafolatlaymiz. 

Biz ushbu tanlov taklifi shartlari tanlov takliflarini qabul qilish muddati tugagandan so‘ng 60 kun 

davomida amal qilishiga rozimiz. Ushbu tanlov taklifi biz uchun majburiy bo‘lib qoladi va ko‘rsatilgan 

muddat tugaguniga qadar istalgan vaqtda qabul qilinishi mumkin.  

 

 

 

_________________________________________                                    _____________________ 

 (Mas’ul shaxs)                                                                                                     (Imzo)  Muhr joyi 

III.  ENG YAXSHI TAKLIFLARNI TANLASHNING TEXNIK QISMI 

 

Tanlovda e’lon qilingan xizmatlarga qo‘yiladigan texnik talablar ilovadagi Texnik topshiriqda 

ko‘rsatilgan. 

Texnik topshiriq ilova qilinadi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

IV. ENG YAXSHI TAKLIFLARNI TANLASHNING NARX QISMI 
 

№ Nomi Boshlang‘ich narx 

1 

Xorazm viloyatidagi chorrahalarda yo‘l harakati 

qoidabuzarliklarini aniqlovchi texnik vositalar 

majmualari va yo‘llarda svetofor orqali tartibga 

solishni tashkil etish va joriy qilish bo‘yicha 

qurilish-montaj hamda sozlash va ishga tushirish 

ishlarini bajarish. 

 

7 243 149 654,85 (yetti milliard ikki yuz qirq uch million bir yuz qirq to‘qqiz ming olti yuz 

ellik to‘rt) so‘m 85 tiyin, QQS bilan. 

Izoh: 

— Ko‘rsatilgan narx tanlovning chegaraviy qiymatini shakllantirish uchun axborot xarakteriga ega; 

— Malaka-texnik baholash qismida narx taklifini kiritish qat’iyan taqiqlanadi. Ishtirokchining narx taklifi maxsus axborot portalining elektron 

tizimidagi tegishli bo‘limiga kiritiladi. 

 

 

 

 

 

 

 

 

 


